
Poštovane sportašice i sportaši,
Poštovani prijatelji,

Pred vama je novo izdanje Newslettera Olimpijskog 
komiteta Bosne i Hercegovine, koje donosi pregled 
aktivnosti, suradnje i sportskih uspjeha koji su 
obilježili proteklo razdoblje. Iza svakog rezultata 
stoje predan rad sportaša i sportašica, stručnih 
timova, sportskih saveza i svih koji vjeruju u snagu 
sporta da povezuje i inspirira.

Posebno mjesto u ovom izdanju zauzimaju nastupi 
tima Bosne i Hercegovine na 20. Mediteranskim 
igrama u Tarantu, od predstavljanja reprezentacije i 
svečanog podizanja zastave Bosne i Hercegovine do 
ponosa koji su nam donijeli naši takmičari i osvajači 
medalja. Čestitam svim sportašima na ostvarenjima 
i zahvaljujem im što su dostojno predstavljali Bosnu 
i Hercegovinu.

Ovo izdanje svjedoči i o kontinuiranom radu na jačanju Olimpijskog pokreta u Bosni 
i Hercegovini: kroz suradnju s međunarodnim i domaćim sportskim organizacijama, 
potporu sportskim savezima BiH, razvoj mladih talenata te projekte koji promoviraju 
aktivan život, inkluzivnost, te sportske i olimpijske vrijednosti. Posebno nas raduju 
uspjesi naših sportaša u različitim disciplinama, kao i priznanja za organizaciju 
velikih sportskih događaja.

Zahvaljujem svim partnerima, sportskim radnicima kao i članovima Olimpijske 
obitelji na predanosti i suradnji. 

Nastavljamo raditi zajedno, sigurni da svaki korak naprijed, na terenu i izvan njega, 
doprinosi snažnijem sportu i boljoj budućnosti za Bosnu i Hercegovinu.

S poštovanjem,

Davor Komšić
Predsjednik Olimpijskog komiteta Bosne i Hercegovine

GENERALNA SKUPŠTINA INTERNACIONALNOG KOMITETA 
MEDITERANSKIH IGARA TARANTO 2026

Predsjednik OK BiH Davor Komšić i generalni tajnik Antonio Tomić na Generalnoj 
skupštini ICMG-a

Predsjednik Olimpijskog komiteta Bosne i Hercegovine Davor Komšić i generalni 
tajnik Antonio Tomić sudjelovali su u Tarantu na Izbornoj Općoj skupštini 
Međunarodnog komiteta Mediteranskih igara (ICMG), održanoj dan uoči svečanog 
otvaranja Mediteranskih igara Taranto 2026.

Na Skupštini je za novog predsjednika ICMG-a, za mandat 2026–2030, jednoglasno 
izabran Francesco Purromuto iz Italije.

Za članove Izvršnog odbora izabrani su:

•	 Mehrez Boussayene – 1. potpredsjednik
•	 Bernard Amsalem – 2. potpredsjednik
•	 Iakovos Filippousis – generalni sekretar
•	 Yiotis Ioannides – blagajnik

Članovi Izvršnog odbora su i:

•	 Yasser Idris
•	 Maja Peković
•	 Pedro Farroba
•	 Cayetano Cornet
•	 Abderrahmane Hammad
•	 Blaž Perko
•	 Ayda Uluc

Izvršni odbor je naknadno dopunjen s još dva člana, kao i predsjedavajućim Komisije 
sportista.

Olimpijski komitet BiH ugostio je Olgu 
Lazarchuk, razvojnu službenicu za 
Europu u organizaciji World Tennis. 
Razgovarano je o dosadašnjoj suradnji, 
novim projektima te programima 
Olimpijske solidarnosti za razvoj tenisa u 
BiH.

Sastanku su nazočili predstavnici 
Olimpijskog komiteta BiH i Teniskog 
saveza BiH, a posebna tema bila je 
unaprjeđenje suradnje kroz edukaciju, 
razvoj trenera i druge programe.

Tijekom posjeta održan je i sastanak s bosanskohercegovačkom tenisačicom 
Teom Kovačević, stipendisticom Olimpijskog komiteta BiH za Los Angeles 2028, te 
njezinim trenerom i ocem Markom. Razgovarali su o njezinu dosadašnjem napretku, 
planovima i izazovima na putu prema vrhunskim rezultatima. OK BiH je istaknuo 
spremnost da joj, u okviru svojih mogućnosti i programa, nastavi pružati podršku.

Kovačević je nedavno obranila naslov pobjednice Tennis Europe Junior Mastersa u 
Monte Carlu, a početkom 2026. zauzela je 84. mjesto na ITF-ovoj juniorskoj ljestvici. 
Sa 15 godina postala je prva bh. tenisačica i tenisač u povijesti koja je izborila finale 
profesionalnog turnira.

Posjet je, zaključeno je, važan korak u jačanju suradnje World Tennisa, Olimpijskog 
komiteta BiH i Teniskog saveza BiH te stvaranju boljih uvjeta za razvoj tenisa u zemlji. 

Kompletnu vijest pročitajte na linku OVDJE.

OLIMPIJSKI KOMITET BIH UGOSTIO PREDSTAVNICU WORLD TENNIS

https://okbih.ba/bs/novosti/olimpijski-komitet-bih-ugostio-predstavnicu-world-tennisa-i-razgovarao-o-razvoju-tenisa/2817

Krajem mjeseca avgusta u prostorijama 
Olimpijskog komiteta Bosne i 
Hercegovine održan je službeni sastanak 
predsjednika OK BiH g. Davora Komšića 
sa predsjednicom Federacije BiH 
g-đom Lidijom Bradara. Sastanku su 
prisustvovali djelatnici OK BiH i g. Dario 
Plavčić, savjetnik Predsjednice.

Prilikom vrlo kvalitetnog, konstruktivnog 
i plodonosnog sastanka, g. Komšić je 
predsjednici uručio i službenu zamolbu 
od strane OK BiH, u kojem su navedeni 

brojni zahtjevi za suradnju i zajedničko djelovanje OK BiH sa institucijama vlasti na 
državnoj, kao i na entitetskim razinama.

Predsjednica Bradara je prilikom sastanka dala obećanje da će i dalje kroz svoj rad, 
djelovanje i različite sfere utjecaja biti naklonjena sistemskom rješavanju pitanja u 
sportu u BiH.

LIDIJA BRADARA POSJETILA OLIMPIJSKI KOMITET BIH

U prostorijama Olimpijskog komiteta 
Bosne i Hercegovine održan je radni 
sastanak predstavnika Olimpijskog 
komiteta BiH i Fakulteta sporta i tjelesnog 
odgoja Univerziteta u Sarajevu.

U ime Olimpijskog komiteta BiH 
sastanku su prisustvovali predsjednik 
Davor Komšić i generalni tajnik Antonio 
Tomić, dok su Fakultet sporta i tjelesnog 
odgoja UNSA predstavljali prof. dr. Ifet 
Mahmutović, dekan Fakulteta i redovni 
profesor, doc. dr. Šemso Ormanović, 

te prof. dr. Amel Mekić, redovni profesor. Tokom sastanka razmijenjeni su stavovi 
i mišljenja o mogućnostima unapređenja suradnje Olimpijskog komiteta BiH i 
Fakulteta sporta i tjelesnog odgoja, s posebnim naglaskom na područje obrazovanja 
i edukacije u sportu.

Razgovarano je i o mogućnostima zajedničkog djelovanja i realizacije projekata od 
obostranog interesa, kao i o zajedničkim aktivnostima i prezentacijama usmjerenim 
na razvoj sporta u Bosni i Hercegovini, a posebno vrhunskog sporta. Sastanak 
je protekao u konstruktivnoj atmosferi, uz obostranu spremnost za snažnije 
povezivanje akademske zajednice i sportskog sustava te realizaciju konkretnih 
zajedničkih aktivnosti u narednom razdoblju. Olimpijski komitet BiH i Fakultet 
sporta i tjelesnog odgoja UNSA nastavit će razvijati suradnju s ciljem unapređenja 
obrazovanja, stručnog usavršavanja i stvaranja kvalitetnijih uvjeta za daljnji razvoj 
sporta i sportskih kadrova u Bosni i Hercegovini.

OLIMPIJSKI KOMITET BIH I FAKULTET SPORTA I TJELESNOG ODGOJA UNSA 
JAČAJU SURADNJU

U prostorijama multimedijalne sale 
Olimpijskog komiteta Bosne i Hercegovine 
23. septembra 2026. godine održana je 
11. redovna sjednica Izvršnog komiteta 
Olimpijskog komiteta BiH.

Na sjednici su razmatrana brojna pitanja 
od značaja za rad i djelovanje Olimpijskog 
komiteta BiH, a posebna pažnja 
posvećena je rezultatima sportista Bosne 
i Hercegovine ostvarenim na nedavno 
održanim 20. Mediteranskim igrama u 
Tarantu, Italija.

Izvršni komitet, između ostaloga, donio 
je odluku o nagrađivanju bh. sportista koji su na Mediteranskim igrama u Tarantu 
osvojili medalje, čime je još jednom potvrđena opredijeljenost Olimpijskog komiteta 
BiH da vrednuje i podržava vrhunske sportske rezultate bosanskohercegovačkih 
sportista.

Na sjednici su, također, usvojeni Pravilnik o zaštiti ličnih podataka i Pravilnik o 
postupku pred Sudom časti i sportske arbitraže, čime se dodatno unapređuje 
normativni okvir i uređuju procedure od značaja za rad Olimpijskog komiteta BiH.

U cilju dodatnog unapređenja transparentnosti rada, Olimpijski komitet BiH će 
u narednom periodu na svojoj zvaničnoj web stranici učiniti dostupnim akte 
i dokumente usvojene na sjednicama Izvršnog komiteta, u skladu sa važećim 
propisima i pravilima zaštite podataka.

Izvršni komitet Olimpijskog komiteta BiH nastavlja sa realizacijom aktivnosti 
usmjerenih na unapređenje rada Komiteta, podršku sportistima i sportskim savezima 
te dalji razvoj olimpijskog sporta u Bosni i Hercegovini.

ODRŽANA 11. REDOVNA SJEDNICA IZVRŠNOG KOMITETA 
OLIMPIJSKOG KOMITETA BOSNE I HERCEGOVINE

Olimpijka Žana Novaković, učesnica ZOI 
Vancouver 2010 i Sochi 2014, je putem 
stipendije Olimpijske solidarnosti MOK-a 
uspješno je završila edukaciju na master 
programu sportske etike i integriteta na 
Univerzitetu Leuvein u Belgiji. Troškove 
dvogodišnjeg master programa snosila 
je Olimpijska solidarnost MOK-a. Naslov 
master rada glasio je „Percepcije sportista 
u zimskim sportovima o zaštiti ljudskih 
prava u sportskim institucijama u Bosni i 
Hercegovini”. 

Kroz ovo istraživanje Žana je želila dati 
prostor iskustvima sportista i bolje 
razumjeti njihove stavove o ostvarivanju 
prava, institucionalnoj podršci, 
zdravstvenoj zaštiti, finansiranju i učešću 
u donošenju odluka. 

“Kao olimpijac iz Bosne i Hercegovine, kroz sport sam doživjela  neke od najvažnijih 
trenutaka u svom životu. Prelazak iz takmičarskog sporta nije uvijek jednostavan i 
može predstavljati značajan izazov za sportistu, naročito kada se pojave pitanja o 
tome šta slijedi i kako organizovati život koji je prethodno bio ispunjen obavezama 
vezanim za sport. Putem Programa karijere za sportiste, dobila sam priliku da 
nastavim obrazovanje i steknem master diplomu iz oblasti sportske etike i integriteta 
(MAiSI) na Univerzitetu KU Leuven. Za mene je bilo od posebnog značaja što sam 
imala priliku nadograditi svoje sportsko iskustvo i dodatno razviti znanje, posebno 
u oblasti prava sportista. Posebno sam zahvalna na prilici da svoj rad odbranim u 
Međunarodnoj olimpijskoj akademiji u Olimpiji, mjestu od posebnog značaja za 
Olimpijski pokret”, istakla je Žana.

OLIMPIJKA ŽANA NOVAKOVIĆ USPJEŠNO ZAVRŠILA MASTER 
PROGRAM KARIJERE ZA SPORTISTE (ATHLETE CAREER PROGRAMME)

U okviru plana redovitog obilaska članica OK BiH, predsjednik Olimpijskog komiteta 
BiH Davor Komšić posjetio je Cheerleading savez Bosne i Hercegovine u Širokom 
Brijegu i Boćarski savez Bosne i Hercegovine u Posušju.

Tijekom posjeta Cheerleading savezu BiH, predsjednica Saveza Nikolina Čolak 
predstavila je predsjedniku Olimpijskog komiteta BiH dosadašnji rad, aktivnosti i 
status Saveza, kao i mogućnosti i potencijale za daljnji razvoj cheerleadinga u Bosni 
i Hercegovini.

Tom je prilikom ostvaren i uvid u prostor za trening, koji Savez vlastitim sredstvima 
kontinuirano oprema i održava, te su predstavljeni uvjeti u kojima sportaši i klubovi 
treniraju i djeluju.

Razgovaralo se i o mogućnostima unapređenja suradnje između Cheerleading 
saveza BiH i Olimpijskog komiteta BiH, uz dogovor da se u narednom razdoblju 
suradnja dodatno intenzivira i sadržajno unaprijedi.

Predsjednik Olimpijskog komiteta BiH Davor Komšić posjetio je i Boćarski savez 
Bosne i Hercegovine, čije je sjedište u Posušju. Predsjednik Saveza Mate Grubišić 
predstavio je boćanje kao sport, rad Saveza i njegovih članica – klubova, kao i 
aktualne uvjete u kojima se odvijaju trenažni i natjecateljski procesi.

Poseban dio posjeta odnosio se na obilazak namjenske dvorane za boćanje u 
Posušju, koja predstavlja važan infrastrukturni resurs za razvoj ovog sporta u Bosni i 
Hercegovini. Tijekom razgovora istaknuti su i rezultati bh. boćanja na međunarodnoj 
sceni. Posebno je istaknut nastup Dražena Glavaša u disciplini precizno izbijanje na 
Mediteranskim igrama u Tarantu, čime je BiH imala svog predstavnika u boćanju na 
ovom velikom međunarodnom natjecanju.

Olimpijski komitet BiH nastavit će s redovitim obilascima nacionalnih sportskih 
saveza, s ciljem pružanja potpore njihovom radu i daljnjem razvoju sporta u Bosni i 
Hercegovini. Više na linku OVDJE.

SPORTSKI SAVEZI BOSNE I HERCEGOVINE
PREDSJEDNIK OLIMPIJSKOG KOMITETA BIH U POSJETU BOĆARSKOM I 
CHEERLEADING SAVEZU BOSNE I HERCEGOVINE

https://okbih.ba/bs/novosti/predsjednik-olimpijskog-komiteta-bih-u-posjetu-bocarskom-i-cheerleading-savezu-bosne-i-hercegovine/2835

Povodom značajnog sportskog uspjeha reprezentacija Bosne i Hercegovine u 
Muay Thaiju, upriličen je prijem u Olimpijskom komitetu Bosne i Hercegovine, 
gdje su reprezentativce i delegaciju Saveza tajlanskog boksa BiH, predvođenu 
predsjednikom Antom Šimovićem, primili predsjednik Davor Komšić i generalni 
tajnik Antonio Tomić.

Na prijemu je razgovarano o ostvarenim rezultatima i značaju osvojenih medalja, 
na Svjetskom prvenstvu u Muay Thaiju. Na Prvenstvu su bh. reprezentativci osvojili 
ukupno četiri medalje, što predstavlja prvi takav uspjeh Bosne i Hercegovine na 
svjetskoj smotri Muay Thaija. 

Predstavnici Olimpijskog komiteta BiH čestitali su reprezentativcima na ostvarenom 
uspjehu, ističući značaj njihovih rezultata i predanosti u predstavljanju Bosne i 
Hercegovine na međunarodnoj sportskoj sceni. 

Kompletnu vijest pročitajte na OVOM LINKU.

PRIJEM MUAY THAI REPREZENTACIJA BIH

https://okbih.ba/bs/novosti/prijem-reprezentacija-bosne-i-hercegovine-u-muay-thaiju-u-ok-bih/2833

ISTORIJSKE POHVALE ZA ORGANIZACIJU SVJETSKOG DŽUDO PRVENSTVA 
ZA VETERANE U SARAJEVU!

Sarajevo je krajem septembra bilo svjetski centar džuda, ugostivši blizu 1.800 
takmičara iz više od 70 zemalja u okviru Svjetskog prvenstva za veterane, Specijalne 
olimpijade i Svjetskog prvenstva u katama. Organizacija velikog međunarodnog 
događaja dobila je izuzetno visoke ocjene Svjetske džudo federacije (IJF). Svečanoj 
ceremoniji otvaranja prisustvovali su i predsjednik OK BiH Davor Komšić te generalni 
tajnik Antonio Tomić, pruživši podršku ovom velikom i inkluzivnom sportskom 
događaju. Velike čestitke Džudo savezu BiH, lokalnom organizacionom timu i svim 
partnerima koji su Sarajevo pozicionirali kao domaćina događaja za pamćenje! Više 
na linku OVDJE.

PREMIJERNO IZDANJE SILVER LAKE AQUATHLON-A USPJEŠNO ODRŽANO 
NA MOSTARSKOM JEZERU

Na Mostarskom jezeru održan je prvi Silver Lake Aquathlon, sportska manifestacija 
koju je organizovao Triatlon klub Feniks. Okupila je tridesetak takmičara iz različitih 
gradova Bosne i Hercegovine, a spojila je plivanje i trčanje — dvije discipline koje 
čine akvatlon.

Program nije bio namijenjen samo iskusnijim sportistima. Uz utrku za odrasle održan 
je i dječiji akvatlon, pa su i najmlađi imali priliku upoznati se sa sportom i okušati se u 
takmičenju. Time su organizatori željeli događaj učiniti pristupačnim široj zajednici 
i podstaći djecu i mlade na bavljenje fizičkom aktivnošću. U muškoj konkurenciji 
najuspješniji je bio Matej Lončar iz TK Rama, dok je u ženskoj konkurenciji pobijedila 
Jasmina Sinanović, također članica TK Rama. Učešće takmičara iz više sredina i 
interesovanje za dječiji program pokazali su da ovakva manifestacija može privući 
različite uzraste i sportske profile. Organizatori su izrazili zadovoljstvo odzivom 
i najavili da žele da Silver Lake Aquathlon preraste u tradicionalno takmičenje. 
Dugoročni cilj je da se kroz sport promovišu Mostarsko jezero i Mostar te da se 
doprinese razvoju sportskog turizma u ovom području.

https://www.instagram.com/p/Dd1crnZDcOP/?utm_source=ig_web_copy_link&stkn=NTc4MTIwNjQ2YQ==

Predstavljanje bh. tima za 20. jubilarne Mediteranske igre Taranto 2026 upriličeno 
je u prostorijama OK BiH 13. avgusta. Tokom konferencije za medije promovisani su 
sportisti koji su branili boje BiH zastave u ukupno 15 sportova: atletici, taekwondou, 
dizanju tegova, ritmičkoj gimnastici, triatlonu, biciklizmu, boćanju, boksu, džudou, 
karateu, plivanju, streljaštvu, basketu 3x3 za muškarce, vaterpolu za muškarce i 
odbojci za žene. 

Tom prilikom Predsjednik Olimpijskog komiteta Bosne i Hercegovine Davor Komšić 
istakao je da Mediteranske igre u Tarantu predstavljaju važnu kariku na putu bh. 
sporta prema Olimpijskim igrama u Los Angelesu 2028. godine.

„Glavna preokupacija Olimpijskog komiteta je olimpijski ciklus i želimo da ovaj 
nastup bude jedan od koraka prema Los Angelesu. Nadam se da ćemo zajedno sa 
sportistima, trenerima i sportskim savezima dijeliti istu viziju – da nas u Los Angelesu 
bude više i da osvojimo medalju, možda i prvu olimpijsku medalju u historiji Bosne 
i Hercegovine“, kazao je Komšić.

On je sportistima poručio da tokom Igara budu strpljivi i da se fokusiraju na ono što 
je najvažnije – sportski rezultat.

„Budite strpljivi, jer će se stvari tokom Igara izbalansirati. Vi se fokusirajte na svoj 
rezultat. Siguran sam da će rezultata biti, a Olimpijski komitet će to znati nagraditi“, 
poručio je Komšić, poželjevši bh. timu mnogo sreće i uspjeha na Mediteranskim 
igrama. 

Na 20. Mediteranskim igrama u Tarantu učestvovalo je više od 4.000 sportista iz 26 
zemalja, koji su se takmičili u 30 sportova. 

Kompletnu vijest pročitajte na OVOM LINKU.

MEDITERANSKE IGRE • Taranto 2026
PREDSTAVLJANJE BH. TIMA MI TARANTO 2026

https://okbih.ba/bs/novosti/predstavljen-bh-tim-za-20-mediteranske-igre-u-tarantu/2818

Dvadesete Mediteranske igre Taranto 2026 (Italija), održane su od 21. augusta do 3. 
septembra 2026. godine. 

Delegacija Bosne i Hercegovine brojala je 113 učesnika u sklopu koje je 76 sportista 
predstavljalo BiH u 15 sportova. Bh. tim se iz Taranta vratio sa šest osvojenih medalja 
u 5 sportova: streljaštvo, taekwondo, džudo, karate i boks. Medalje su osvojili: 

•	 Zakira Pušina streljaštvo (vazdušna puška 10m), ZLATO
•	 Ada Avdagić, taekwondo, BRONZA
•	 Toni Miletić, džudo (-90 kg), BRONZA
•	 Nejra Sipović, karate (-55 kg), BRONZA
•	 Amina Fejzić, karate (-68 kg), BRONZA
•	 Dylan Rajić, boks (+90 kg), BRONZA

Bosna i Hercegovina ima bogatu tradiciju nastupa na Mediteranskim igrama. Na 
dosadašnjih 19 izdanja, bh. sportisti osvojili su 39 medalja – šest zlatnih, osam 
srebrenih i 25 bronzanih, što je uz ovogodišnje medalje ukupno 45 odličja. Posebno 
uspješan bio je nastup na posljednjim Mediteranskim igrama u Oranu 2022. godine, 
gdje su bh. sportisti osvojili osam medalja, uključujući dva zlatna odličja plivačice 
Lane Pudar. 

Na 20. Mediteranskim igrama u Tarantu učestvovalo je više od 4.000 sportista iz 26 
zemalja sa tri kontinenta.

ŠEST MEDALJA ZA BH. TIM MI TARANTO 2026

Svečana ceremonija podizanja zastave Bosne i Hercegovine u Mediteranskom selu, 
upriličena je uoči početka XX Mediteranskih igara Taranto 2026.

Ceremoniji su prisustvovali generalni tajnik Olimpijskog komiteta Bosne i Hercegovine 
Antonio Tomić, šef Misije BiH Said Fazlagić, operativni tim i bh. sportisti.

U ime domaćina prisutnima se obratila Alessia Maurelli, načelnica Mediteranskog sela, 
koja je poželjela dobrodošlicu delegaciji Bosne i Hercegovine u Italiju i Taranto, uz 
poruku da sportistima želi nezaboravne Igre ispunjene poštovanjem i prijateljstvom.

Svečanost je upotpunjena intoniranjem državne himne Bosne i Hercegovine, čime 
je na simboličan način obilježeno prisustvo Bosne i Hercegovine na ovogodišnjim 
Mediteranskim igrama.

SVEČANO PODIZANJE ZASTAVE BIH U MEDITERANSKOM SELU

Na svečanoj ceremoniji 
otvaranja, 21.08.2026. 
zastavu Bosne i Hercegovine 
nosili su Nedžad Husić i 
Džejla Makaš. Ceremonija 
je održana na stadionu 
Erasmo Iacovone, pred 
punim tribinama, uz 
bogat program kojim je 
predstavljena historija, 
kultura i sportska tradicija 
Taranta i regije Puglia. 

Više na linku OVDJE.

CEREMONIJA OTVARANJA MI TARANTO 2026

CEREMONIJA ZATVARANJA MI TARANTO 2026
Na stadionu Erasmo 
Iacovone, pred desetinama 
hiljada sportista, članova 
delegacija i gostiju, 
održana je svečana 
ceremonija zatvaranja 
kojom je spuštena zavjesa 
na jubilarno izdanje 
Mediteranskih igara. Bosnu 
i Hercegovinu na završnoj 
ceremoniji predvodili 
su olimpijac Amel Tuka, 
jedan od najboljih bh. 
atletičara svih vremena, i 

Nejra Sipović, koja je u Tarantu osvojila bronzanu medalju u karateu u kategoriji do 
55 kilograma. Bh. delegaciju činilo je ukupno 111 članova, među kojima 76 sportista, 25 
trenera i članova medicinskog osoblja, šest sudija te članovi operativnog i medijskog 
tima Olimpijskog komiteta BiH. Kompletnu vijest pročitajte OVDJE.

PODRŠKA SPORTISTIMA U TARANTU
Predsjednik Olimpijskog 
komiteta Bosne i 
Hercegovine Davor Komšić 
i generalni tajnik Antonio 
Tomić su pored učešća na 
ICMG Generalnoj skupštini, 
u Tarantu podržavali i bh. tim 
na sportskim borilištima. 
Takođe su posjetili sportiste 
BiH u Mediteranskom selu 
u Tarantu, te razgovarali 
o uslovima, izazovima 
i budućim planovima 
učesnika Mediteranskih 
igara, sa posebnim osvrtom 

na naredne Olimpijske igre. Video posjete pogledajte na linku OVDJE.

https://okbih.ba/bs/novosti/mediteranske-igre-u-tarantu-zvanicno-otvorene/2820
https://okbih.ba/bs/novosti/nejra-sipovic-i-amel-tuka-nosili-zastavu-bih-na-zatvaranju-mediteranskih-igara/2828
https://www.instagram.com/reel/DcTk7pKN0xb/?utm_source=ig_web_copy_link&stkn=MzRlODBiNWFlZA==

U prostorijama Olimpijskog komiteta Bosne i Hercegovine organizovan je prijem za bh. 
sportiste i trenere koji su na 20. Mediteranskim igrama u Tarantu osvojili medalje, čime 
su još jednom potvrdili kvalitet i potencijal bh. sporta.

Prijemu su prisustvovali osvajači medalja Zakira Pušina, Nejra Sipović, Ada Avdagić, 
Toni Miletić i Amina Fejzić, kao i trener Zakire Pušine Emir Memišević. Sa sportistima i 
trenerom razgovarali su predsjednik Olimpijskog komiteta BiH Davor Komišić i generalni 
tajnik Antonio Tomić. U ime svih sportista zahvalila se Zakira Pušina, ističući značaj 
podrške koju sportisti imaju od Olimpijskog komiteta BiH.

„Velika nam je čast što smo danas ovdje. Hvala Olimpijskom komitetu BiH na podršci 
koju nam pruža i na svemu što je učinio za naš nastup u Tarantu“, kazala je Pušina. 

Predsjednik OK BiH Davor Komšić istakao je da Olimpijski komitet može pružiti podršku, 
ali da savezi i klubovi moraju aktivno učestvovati u pronalaženju dugoročnih rješenja za 
uslove treninga.

„Olimpijski komitet BiH može pomoći koliko je u našoj mogućnosti, ali savezi i klubovi 
moraju pronaći rješenja za treninge. Savezi se moraju bolje organizovati i zajednički 
raditi na rješavanju problema sa kojima se sportisti svakodnevno suočavaju“, kazao je 
Komšić. Kompletnu vijest pročitajte na OVOM LINKU.

OK BIH ORGANIZOVAO PRIJEM ZA OSVAJAČE MEDALJA NA 
MEDITERANSKIM IGRAMA U TARANTU

https://okbih.ba/bs/novosti/ok-bih-organizovao-prijem-za-osvajace-medalja-na-mediteranskim-igrama-u-tarantu/2841

EUROPEAN JUNIOR CHAMPIONSHIPS U16
BRONZANA MEDALJA ZA TEU KOVAČEVIĆ

Tea Kovačević je osvojila broznanu medalju na 
Evropskom juniorskom prvenstvu U16. U polufinalu 
pojedinačnog europskog prvenstva u kategoriji 
juniorki do 16 godina od Tee je bila bolja Njemačka 
teniserka Victoria Brand. Treće mjesto i bronzana 
medalja na Europskom prvenstvu je veliki rezultat 
za Teu Kovačević i za bh. tenis. Na pojedinačnom 
Europskom prvenstvu U16 bosanskohercegovački 
tim predstavljali su kod juniorki Eda-Lara Šačirović 
i juniori Mahir Butković i Adi Džinđovski.

“European Junior Championships 16& Under” 
je posljednje  juniorsko europsko prvenstvo u 
2026.godini. Bosanskohercegovački nacionalni 
timovi su u 2026. godine nastupali na ekipnim 
prvenstvima “Summer Cup” u kategorijama do 
12, 14 i 16 godina, te na pojedničanim europskim 
prvenstvima  “European Junior Championships” u 
kategorijama do 14, 16 i 18.godina starosti. Juniorske 
reprezentativke i juniorski reperezentativci koji su 

u ovoj godini imali svoje nastupe na europskim prvenstvima su: U12 - Ena Tabak, 
Soraja Hrkaš, Ajlin Suljević, Fejsal Bajramović, Ahmad Selimović, Nikola Gajić, U14 - 
Sara Tripić, Amajla Kadrić, Lana Kosić, Kan Ahić, Viktor Džigumović, Nikola Golijanin, 
U16 - Tea Kovačević, Eda-Lara Šaćirović, Anđela Bunić, U18 - Nikolina Kovačević, 
Alona Brzina, Amir Škrijelj, Nemanja Todorić. Hvala svim juniorkama i juniorima koji 
su dali sve od sebe kako bi ostvarili što bolji rezultat na prvenstvima Europe, te kako 
bi Bosnu i Hercegovinu predstavili na najbolji mogući način u svijetu tenisa.

BH • TEAM

Tea Kovačević pobjednica je trećeg pozivnog 
međunarodnog ženskog teniskog turnira 
„Pyramid Cup 2026“ u Visokom koji je održao u 
avgustu. U uzbudljivom bh. finalu, pred više od 
400 gledalaca u parku „Ravne 2“, savladala je Saru 
Mikaču rezultatom 2:1 (6:2, 3:6, 10:0) i osvojila prvi 
seniorski trofej u karijeri. 

Tea je tokom cijelog turnira pokazala izuzetan 
kvalitet, zrelost i borbenost, potvrdivši da pripada 
krugu najtalentovanijih mladih teniserki svijeta.

TEA KOVAČEVIĆ OSVOJILA PYRAMID CUP 2026

Mladi reprezentativci Bosne i 
Hercegovine Alek Tanković i Lejla 
Festić nastupili su na ISU Junior Grand 
Prix takmičenju u Ankari, jednom od 
najvažnijih međunarodnih takmičenja 
za juniore.

Za Aleka Tankovića ovo je bio debi na 
ISU Junior Grand Prix, koji je završio sa 
ukupno 158,57 bodova – 52,09 u kratkom 
i 106,48 bodova u slobodnom programu.

Posebno ohrabruje njegov tehnički rezultat. Alek je nakon nastupa u Ankari na 75,59 
CTES bodova, a za ispunjenje tehničkog minimuma za Svjetsko juniorsko prvenstvo 
potrebno mu je 80 bodova. Nedostaje mu svega 4,41 bod.

Novu priliku za ostvarenje ovog cilja imat će već na narednom ISU Junior Grand Prixu u 
Ljubljani, gdje će ponovo nastupiti za Bosnu i Hercegovinu.

SAMBO REPREZENTACIJA BIH OSTVARILA ZAPAŽEN REZULTAT NA 
BALKANSKOM PRVENSTVU U GRČKOJ

Sambo reprezentacija Bosne i 
Hercegovine ostvarila je zapažen 
rezultat na Balkanskom sambo 
prvenstvu, koje je održano u grčkom 
gradu Kozani, osvojivši ukupno tri 
medalje i jedno sedmo mjesto.

Najuspješnija predstavnica bh. samba 
bila je Jelena Ćeško, koja je ostvarila 
izvanredan rezultat osvojivši zlatnu 
medalju i titulu prvakinje Balkana u 
konkurenciji mlađih kadetkinja, dok 
je u starijem uzrasnom nivou, među 

mlađim juniorkama (Youth), osvojila srebrnu medalju i postala viceprvakinja Balkana.
Vrijedan rezultat ostvario je i Josip Antunović, koji je u izuzetno jakoj konkurenciji 
kadeta osvojio brončanu medalju i tako donio još jedno odličje reprezentaciji Bosne 
i Hercegovine. Karlo Marić nastupio je u konkurenciji mlađih juniora (Youth) te je 
prvenstvo završio na sedmom mjestu, što je također vrijedan rezultat s obzirom 
na kvalitet i brojnost konkurencije. Nastup bh. sambo reprezentacije u Grčkoj 
predstavlja još jedan pokazatelj kontinuiranog razvoja i napretka ovog sporta u Bosni 
i Hercegovini. Osvojene medalje, kao i plasman među najboljih sedam, potvrđuju 
da bh. sambo ima kvalitetne i perspektivne takmičare koji mogu ravnopravno 
konkurirati na međunarodnoj sceni.

Posebno raduje činjenica da su medalje ostvarene u različitim uzrasnim kategorijama, 
što predstavlja dobru osnovu za budućnost samba u Bosni i Hercegovini. Tri medalje 
i jedno sedmo mjesto iz Kozanija predstavljaju vrijedan rezultat i veliki poticaj za 
nastavak rada, razvoja mladih sportista i novih međunarodnih uspjeha bh. samba.

ISU FIGURE SKATING JUNIOR GRAND PRIX ANKARA

ZLATO I SREBRO ZA BIH NA SVJETSKOM VETERANSKOM PRVENSTVU

Prof. dr. Milanko Mučibabić, počasni predsjednik Olimpijskog komiteta Bosne i 
Hercegovine, osvojio je srebrnu medalju na Svjetskom prvenstvu veterana u judou, 
koje se održalo u Sarajevu, dok je zlatnu medalju osvojila Sabina Haračić u kategoriji 
F1, +78 kg.

Mučibabić je nastupio u kategoriji M9, -100 kg, a do finala je ostvario tri pobjede 
protiv predstavnika Francuske, Velike Britanije i Rusije. Sabina Haračić je na putu do 
zlatna savladala predstavnice Velike Britanije i Francuske.

Osvajanjem srebrne medalje, prof. dr. Milanko Mučibabić još jednom je potvrdio 
svoju posvećenost judou i sportu, pokazujući da se ljubav prema sportu, predanost i 
iskustvo ne mjere godinama. Čestitamo prof. dr. Milanku Mučibabiću i Sabini Haračić 
na osvojenim svjetskim veteranskim medaljama.

KICKBOXING REPREZENTACIJA BOSNE I HERCEGOVINE
OSVOJILA 14 MEDALJA NA SVJETSKOM PRVENSTVU U ITALIJI

Kickboxing reprezentacija Bosne 
i Hercegovine osvojila je 14 
medalja na Svjetskom prvenstvu 
za juniore i kadete koje je održano 
u Italiji (Jesolo Lido) od 18. do 26. 
septembra 2026. godine. Na jednom 
od najzahtjevnijih dosadašnjih 
svjetskih prvenstava, naša 
reprezentacija je sa 45 takmičara 
i takmičarki, u konkurenciji 2.809 
učesnika iz 74 države, uspjela 
osvojiti 14 medalja i to:

ČETIRI ZLATNE, svjetski prvaci: Sahim Babić, Dragan Maksimović, Jelena Stojanović 
i Nikolina Cvijetić. ČETIRI SREBRNE, svjetski viceprvaci: David Mudrinić, Aaron Cany 
Samardžić, Nikolina Vlaški i Ivana Cvijetić. ŠEST BRONZANIH medalja osvojili su: 
Imran Botić, Ognjen Garić, Boris Aleksić, Zare Đurđević, Božica Pejanović i Fehrizada 
Kifić. Čestitke Reprezentaciji.

 EU PROJEKTI
VALUE COMPASS – ZAJEDNO ZA DEMOKRATSKE VRIJEDNOSTI U SPORTU

Olimpijski komitet Bosne i Hercegovine učestvuje u projektu VALUE COMPASS, koji 
ima za cilj promociju i jačanje demokratskih vrijednosti u sportu i kroz sport širom 
Evrope.

Kroz saradnju nacionalnih olimpijskih komiteta, sportskih saveza, regionalnih 
organizacija i klubova, projekat razvija nove pristupe i alate koji će sportskim 
organizacijama pomoći da demokratske vrijednosti dugoročno ugrade u svoje 
strukture i svakodnevne aktivnosti.

U okviru projekta održava se Evropska radionica za istraživanje vrijednosti, koja se 
nadovezuje na prethodno provedene nacionalne radionice u pet zemalja.

Učesnici će, uz podršku Univerziteta u Bielefeldu, zajednički analizirati prikupljene 
podatke i raditi na definisanju zajedničkog skupa demokratskih vrijednosti u sportu, 
usklađenog s vrijednostima Evropske unije i Olimpijskog pokreta. 

Radionica je ujedno bila prilika za definisanje potreba i kriterija za razvoj VALUE 
COMPASS online alata, kao i za pregled dosadašnje realizacije projekta i dogovor o 
narednim koracima.

Kroz sport gradimo zajednicu zasnovanu na poštovanju, uključivosti, ravnopravnosti, 
odgovornosti i demokratskim vrijednostima.

Sport nije samo takmičenje – sport je prostor u kojem učimo kako zajedno živjeti 
vrijednosti.

Pogledajte video na linku OVDJE.

https://www.instagram.com/reel/DdTOi2et5gw/?utm_source=ig_web_copy_link&vrfl=MzRlODBiNWFlZA==&srtk=MzRlODBiNWFlZA==

ODRŽAN DRUGI SASTANAK PARTNERA PROJEKTA STRONG U MAJNCU: U 
FOKUSU PRAVA I ODGOVORNOSTI SPORTISTA

1. i 2. oktobra u Mainzu, Njemačka, 
održan je drugi sastanak partnera 
na projektu STRONG – Athletes’ 
Rights & Responsibilities. Projekat je 
okupio predstavnike 15 nacionalnih 
olimpijskih komiteta, kancelariju 
Evropskih olimpijskih komiteta 
u Briselu i Univerzitet Johanes 
Gutenberg u Majncu sa zajedničkim 
ciljem: da prava sportista budu 
jasnije prepoznata, razumljiva 
i primjenjiva u svakodnevnom 
sportskom okruženju.

Tokom drugog projektnog sastanka i radionice za izradu strategije prema VMOST 
klasifikaciji na osnovu rezultata iz prethodnog perioda. Poseban dio agende bio je 
posvećen razmjeni iskustava kroz primjer Njemačke.

Zaštita prava sportista nije samo stvar dokumenata i pravila, već stvaranja sportskog 
sistema u kojem sportisti znaju svoja prava, razumiju svoje odgovornosti i imaju 
podršku da ih ostvaruju jedna je od poruka sa dvodnevnog sastanka.

Olimpijski komitet Bosne i Hercegovine učestvuje u evropskom projektu STRONG – 
Supporting the Implementation of Athletes’ Rights and Responsibilities in National 
Olympic Committees, koji koordinira EOK EU kancelarija, a koji finansira Evropska 
unija kroz Erasmus+ sport.

VITEZ OBILJEŽIO EVROPSKU SEDMICU SPORTA #BEACTIVE UZ VIŠE OD 
100 DJEČAKA I DJEVOJČICA

Prva stanica ovogodišnje 
Evropske sedmice sporta 
#BeActive bio je Vitez, gdje je 
18. septembra, u saradnji sa 
Stonoteniskim savezom Bosne 
i Hercegovine i Stonoteniskim 
klubom CM Vitez, više od 100 
dječaka i djevojčica učestvovalo 
u sportskim aktivnostima 
posvećenim promociji fizičke 
aktivnosti i zdravih životnih 
navika.

Stonoteniski klub CM Vitez osnovan je 2004. godine. Kroz klub je od osnivanja prošlo 
više stotina članova, a danas djeluje kroz omladinski pogon, premijerligašku ekipu 
i rekreativni program. Obilježavanje Evropske sedmice sporta u Vitezu još jednom 
je pokazalo koliko je važno djeci i mladima omogućiti kvalitetne sportske sadržaje, 
druženje i aktivno provođenje slobodnog vremena. Kroz sport se razvijaju disciplina, 
timski duh, upornost i zdrave životne navike. 

Poseban značaj radu kluba daje i činjenica da za STK CM Vitez trenutno nastupa 
proslavljeni bosanskohercegovački olimpijac Srđan Miličević, koji je predstavljao 
Bosnu i Hercegovinu u stolnom tenisu na Olimpijskim igrama u Atini 2004. godine.
Podršku manifestaciji dao je i načelnik Općine Vitez Boris Marjanović koji je naglasio 
značaj sporta i sportskih ativnosti u lokalnim zajednicama.

Koordinator projekta je Ministarstvo civilnih poslova Bosne i Hercegovine, a prva 
ovogodišnja aktivnost realizovana je uz podršku Stonoteniskog saveza BiH i 
Stonoteniskog kluba CM Vitez. Pročitajte više OVDJE.

#BeActive #EvropskaSedmicaSporta #STKCMVitez #Vitez #StoniTenis

https://okbih.ba/bs/novosti/vitez-obiljezio-evropsku-sedmicu-sporta-beactive-uz-vise-od-100-djecaka-i-djevojcica/2831

GOLFOM PROTIV NEAKTIVNOSTI: UČENICI IZ ZAVIDOVIĆA UČESTVOVALI 
U KAMPANJI BEACTIVE

Golf savez Bosne i Hercegovine, u saradnji s 
Olimpijskim komitetom Bosne i Hercegovine 
i Golf klubom „Krivaja“, realizovao je 24. 
septembra u Zavidovićima sportsku aktivnost 
u okviru Evropske sedmice sporta #BeActive.

U aktivnosti su učestvovali učenici osnovnih 
škola iz Zavidovića, koji su imali priliku 
upoznati se s osnovama golfa, razvijati sportski 
duh i kroz druženje napraviti prve korake u 
ovom sportu. Posebno zadovoljstvo djeci 
predstavljalo je druženje s reprezentativcem 
Bosne i Hercegovine u golfu, Tarikom 
Mujanovićem, koji im je približio ovaj sport i 
podijelio svoja iskustva.

Cilj aktivnosti bio je promocija fizičke aktivnosti, zdravih životnih navika i uključivanja 
djece i mladih u sport.

Koordinator projekta u Bosni i Hercegovini je Ministarstvo civilnih poslova Bosne i 
Hercegovine.

Evropska sedmica sporta, koju je 2015. godine pokrenula Evropska komisija, ima za 
cilj borbu protiv fizičke neaktivnosti i podizanje svijesti o značaju redovnog kretanja 
za zdravlje pojedinca i zajednice. Tokom protekle decenije kampanja #BeActive 
postala je prepoznatljiv simbol promjene životnih navika i afirmacije sportskih 
vrijednosti širom Evrope.

Kroz kampanju BeActive zajedno gradimo aktivnije, zdravije i povezanije zajednice. 
Zato – budite aktivni na svoj način i pridružite nam se! 

Više na linku OVDJE.

https://okbih.ba/bs/novosti/golfom-protiv-neaktivnosti-ucenici-iz-zavidovica-ucestvovali-u-kampanji-beactive/2832

CENTRALNOM MANIFESTACIJOM U SARAJEVU OBILJEŽENA EVROPSKA 
SEDMICA SPORTA

Jedanaesta godišnjica Evropske sedmice sporta, koja se tradicionalno obilježava 
svake godine od 23. do 30. septembra širom Evrope, obilježena je centralnom 
manifestacijom u Sarajevu uz prisustvo više od 20 sportskih klubova, brojnih učenika 
i mladih sportista (VIDEO).

U Centru za edukaciju, sport i rekreaciju družili su se i aktivno učestvovali u bogatom 
sportskom sadržaju i time postali dio globalne #BeActive kampanje. 

Centralnu manifestaciju, koja je pružila mnoštvo zabave i uživanja u fudbalu, 
stonom tenisu, tenisu, košarci, taekwondou, odbojci, karateu, streljaštvu ali i drugim 
sadržajima, organizirao je Olimpijski komitet Bosne i Hercegovine u saradnji s 
Delegacijom Evropske unije u BiH, Europe House, i Općinom Novi Grad.

Među brojnim učesnicima i sportistima bili su i bh. olimpijci i sportisti Amel Tuka, 
Larisa Cerić, Toni Miletić, Džejla Makaš, Farah Onešćuk, Zakira Pušina i Anđela Talić 
koji su tokom programa uručivali nagrade učesnicima na bini.

Bh. olimpijci Larisa Cerić i Amel Tuka, tokom druženja sa djecom naglasili su važnost 
projekata kao što je Evropska sedmica sporta, ističući važnost uključivanja djece 
u sportske aktivnosti (VIDEO). Kroz 11 godina kampanje #BeActive, 42 zemlje, kroz 
ujedinjenu zajednicu sa zajedničkim ciljem osnaživanja ljudi da se više kreću, 
osjećaju bolje i povezuju kroz sport.

https://www.youtube.com/shorts/ape8A1ZYCEs
https://www.youtube.com/watch?v=18s-lOALMjA&t=1s

#BEACTIVE NIGHT NA PALAMA!

Više od 150 dječaka i djevojčica, zajedno sa svojim roditeljima, učestvovalo je u 
sportskom druženju i aktivnostima posvećenim promociji biatlona.

U saradnji s Biatlon savezom Bosne i Hercegovine, događaj je održan u okviru 
Evropske sedmice sporta i projekta Biathlon4All.

Uz bh. olimpijke Sanju Kusmuk i Tanju Karišik Košarac, najmlađi su imali priliku 
upoznati se s biatlonom, razvijati nove sportske vještine i učiti o važnosti sporta, 
discipline i zajedništva.

Koordinator projekta je Ministarstvo civilnih poslova BiH.

Ovogodišnja poruka kampanje „#BeActive – Your way“ podsjeća nas da svako 
može biti aktivan na način koji mu najviše odgovara – kroz sport, druženje, igru ili 
svakodnevno kretanje.

VELIKO ZAGRIJAVANJE PRED ZAVRŠNICU EVROPSKE SEDMICE SPORTA

Atletski savez BiH, Savez specijalne olimpijade u BiH, AK Sloboda Tehnograd Tuzla i 
bivša olimpijka Kada Delić Selimović okupili su mališane Osnovne škole „Brčanska 
Malta“ u Tuzli na zajedničkom treningu.

Kroz sport, druženje i osmijehe, najmlađi su se zagrijali za svečano zatvaranje 
Evropske sedmice sporta.

ČAJNIČE U ZNAKU SPORTA I #BEACTIVE

Više od 150 dječaka i djevojčica družilo se 
uz fudbal, igru i sport, u okviru Evropske 
sedmice sporta i Grassroots Weeka.

U saradnji sa Nogometnim savezom BiH, 
Izi Inicijativom i FK Stakorina Čajniče, uz 
učešće FK Breznica iz Pljevalja, poslana je 
lijepa poruka o značaju sporta, druženja i 
zajedništva.

Pogledajte OVDJE atmosferu iz Čajniča.

BeActive – Your way.

Evropska sedmica sporta 2026 je obišla 
mnoštvo gradova i opština u ovogodišnjoj 
kampanji. 

Pokrenuta je 2015. godine na inicijativu 
Evropske komisije, s ciljem borbe protiv 
fizičke neaktivnosti i podizanja svijesti 
o značaju redovnog kretanja za zdravlje 
pojedinca i zajednice. Jer svako može 
biti fizički aktivan na način koji mu 
najviše odgovara – kroz male korake, 
svakodnevno kretanje, druženje ili 
bavljenje sportom.

https://www.facebook.com/reel/1601359518299071

EVROPSKA SEDMICA SPORTA U TUZLI - ZAJEDNO AKTIVNI, ZAJEDNO SNAŽNI

Završna manifestacija Evropske sedmice sporta održana je na stadionu Tušanj 
u Tuzli, gdje se okupilo više od 900 djevojčica i dječaka. Stadion Tušanj bio je 
mjesto druženja, dječije radosti i sportskog nadmetanja, a mališani su kroz različite 
aktivnosti postali dio evropske kampanje #BeActive, koja promoviše aktivan i zdrav 
način života (VIDEO).

U okviru bogatog sportskog programa, učesnici su imali priliku da se okušaju u 
dječijoj atletici, skoku udalj iz mjesta i bacanju vortexa, ali i da zaigraju nogomet, 
rukomet i odbojku. Poseban značaj manifestaciji dala je njena inkluzivna dimenzija. 
Djeca sa onesposobljenjem udruženja Hrabro srce, koja je ujedno i članica Specijalne 
olimpijade BiH ravnopravno su učestvovali u sportskim aktivnostima. Time su još 
jednom potvrdili da sport briše prepreke, povezuje ljude i pruža jednake mogućnosti 
za sve.

Manifestaciju je, u ime Grada Tuzle, otvorila Asja Redžić i izvršna direktorica 
Specijalne olimpiade u BiH, bivša olimpijka Kada Delić Selimović, koje su mališanima 
poželjele  dobrodošlicu, dok je manifestaciju zatvorio ministar kulture, sporta i 
mladih Tuzlanskog kantona Damir Gazdić dodjeljivanjem diploma učesnicima.

Događaj su svojim prisustvom uveličali i bivši bosanskohercegovački olimpijci Nađa 
Avdibašić-Vukadinović, Vinko Galušić, kao i olimpijski trener Halid Gazibegović. 
Kompletnu vijest pročitajte na OVOM LINKU.

https://www.youtube.com/watch?v=Ah09lnqZ4A4
https://okbih.ba/bs/novosti/evropska-sedmica-sporta-u-tuzli-zajedno-aktivni-zajedno-snazni/2840

Pratite nas na društvenim mrežama:
(klikom na ikone)

©2026. Olimpijski komitet Bosne i Hercegovine. 
Sva prava zadržana.

www.okbih.ba

Specijalnu zahvalnost dugujemo sponzorima i partnerima OK BiH.
Klikom na logo posjetite njihove oficijelne stranice.

ZAVIRITE U DRUŠTVENE MREŽE OK BiH (klikom na sliku)

https://www.facebook.com/OKBiH/
https://www.instagram.com/olimpijski_komitet_bih/
https://okbih.ba/
https://www.youtube.com/channel/UCrPFjqel9iEJRBOKUTRNRRw
https://www.bhtelecom.ba/
https://ba.coca-colahellenic.com/
https://www.lutrijabih.ba/Najbolje-od-uzbu%C4%91enja
https://number1.ba/
https://www.instagram.com/p/DdiwXwOjV4L/?utm_source=ig_web_copy_link&psln=MzRlODBiNWFlZA==&srtk=MzRlODBiNWFlZA==
https://okbih.ba/bs/novosti
https://www.instagram.com/p/Ddtv0xMjfQQ/?utm_source=ig_web_copy_link&obrf=MzRlODBiNWFlZA==&srtk=MzRlODBiNWFlZA==
https://www.facebook.com/share/p/1C5tuZ7YSK/
https://www.youtube.com/@olimpijskikomitetbih/videos
https://www.facebook.com/share/p/1H3WpSVmg7/

